
តួនាទីនៃការអប់រំ 
បណ្តុះបណ្តាលបច្ចេកទេស និងវិជ្ជាជីវៈ  

និងឧត្តមសិក្សាក្នុងការអភិវឌ្ឍសេដ្ឋកិច្ចកម្ពុជា១

១. សេចក្តី​ផ្តើម
ចាប់​ពី​ដើមទសវត្សរ៍១៩៩០​ មក ប្រ​ទេស​កម្ពុជា​បាន​ផ្លាស់​ប្តូរ​

ពី​​សេដ្ឋកិច្ច​ផែន​ការ​ ទៅ​ជា​សេដ្ឋកិច្ច​ទី​ផ្សារ​ និងពី​ភាព​​ឯកោ​ ទៅ​​
ធ្វើ​​សមាហរណកម្ម​ជាមួយ​ប្រទេស​​នានា​ក្នុង​តំ​បន់​ និង​សកល​
លោក។ ក្នុង​អំឡុង​ជិតបី​ទស​វត្សរ៍កន្លងមក​ រចនាសម្ព័ន្ធ​​សេដ្ឋ​កិច្ច​​​
បាន​​ផ្លាស់​ប្តូរជាបណ្តើរៗ​ពី​សេដ្ឋកិច្ចពឹងផ្អែកលើ​កសិកម្ម​ ​ទៅ​ជា​​
សេដ្ឋកិច្ច​ពឹងផ្អែក​លើ​ឧស្សាហកម្ម​ និង​សេវាកម្មវិញ​។ ការ​ផ្លាស់​
ប្តូរ​នេះ គួបផ្សំនឹងចរន្ត​សមាហរណកម្មកាន់តែខ្លាំងក្នុងអាស៊ាន ​​
បានបង្កើតនូវ​​​បញ្ហាប្រឈមថ្មីៗ​​ ដល់​គ្រឹះស្ថាន​អប់រំ​បណ្តុះ​
បណ្តាលបច្ចេក​​ទេសនិង​​វិជ្ជា​ជីវៈ ​ក៏​ដូចជា​ គ្រឹះស្ថាន​​ឧត្តម​សិក្សា 
ក្នុង​ការ​ផ្លាស់​ប្តូរ និង​ពង្រីកការបណ្តុះ​បណ្តាលរបស់ខ្លួន​ ដើម្បី​
ធានា​​ឲ្យសេដ្ឋកិច្ច​មានលក្ខណៈ​ប្រកួត​ប្រជែងទាំង​ក្នុង​តំបន់​ និង​
សកលលោក។    ប្រ​ទេស​កម្ពុជាបាន​ និង​កំពុង​ធ្វើឲ្យ​សម្បូរ​បែប​ 
និង​ពង្រឹងបន្ថែមនូវ​ មូលដ្ឋានគ្រឹះ​​កម្រិតទាបសព្វថ្ងៃនៃ​ធន​ធាន​​
ម​នុស្ស ​ដើម្បីលើក​កម្ពស់ប្រភពថ្មីៗមានចីរភាពល្អនៃកំណើន​​
សេដ្ឋ​កិច្ច និង​កែលំអ​​ជី​វភាព​រស់​នៅ​របស់​ប្រជាជន។ យុទ្ធសាស្រ្ត​
អភិវឌ្ឍធនធានមនុស្សនេះ មានដាក់បញ្ចូលនៅក្នុង​គ្រប់​ផែន​ការ​​
អភិវឌ្ឍ​ជាតិ ដូចជាផែនការកាត់បន្ថយភាពក្រីក្រ  និង​ផែនការ​
យុទ្ធសាស្រ្ត​វិស័យ​អប់រំ។​

របាយការណ៍សំយោគ​នេះ ​ពិភាក្សាពី​ការ​ផ្លាស់​ប្តូរក្នុង​
​សេដ្ឋ​កិច្ច​​​​​កម្ពុជា ដោយ​ពិនិត្យ​ទៅ​លើ​​តម្រូវកា​រកម្លាំង​ពលកម្ម​ និង​​
បែប​បទ​​​ដែល ​គ្រឹះស្ថាន​អប់រំ​បណ្តុះ​បណ្តាលបច្ចេក​​ទេសនិង​​​វិជ្ជា​
ជីវៈ និង​​គ្រឹះស្ថាន​​ឧត្តម​សិក្សា អាច​ចូល​រួម​ចំណែកជំរុញ​ការ​ផ្លាស់​
ប្តូរ​ទាំង​នេះ ​ជាពិសេស​ពិនិត្យពី​ជំនាញ​នានា​ ដែល​មាន​តម្រូវ​ការ​
សម្រាប់​​កំណើន​​​​សេដ្ឋ​កិច្ច។

២.​ ការ​ប្រែប្រួលក្នុង​រចនាសម័្ពន្ធ​សេដ្ឋ​​កិច្ច​ និងផល​
ប៉ះពាល់​ទៅលើ​តម្រូវ​ការជំនាញ
តាំងពី​ឆ្នាំ​២០០០ មក សេដ្ឋ​កិច្ច​កម្ពុជា​មាន​កំណើន​​​​ប្រចាំ​

ឆ្នាំ​​ជា​មធ្យមជាង ៨%​ (World Bank 2012)។ ​ផសស ​ពិត ​

បាន​​កើន ៦,៩% ​ក្នុង​ឆ្នាំ​២០១១, កើន ​៦,៦% ​ក្នុង​ឆ្នាំ​២០១២ 
និងរំពឹងថាកើន ៦,៧% ក្នុង​ឆ្នាំ​២០១៣។ តាម​ការ​ព្យាករណ៍ 
ប្រទេស​កម្ពុជា​នឹង​មាន​កំណើន​​សេដ្ឋ​កិច្ច​ប្រចាំ​ឆ្នាំ​ ប្រមាណ 
៧% ក្នុងរយៈពេលប្រាំឆ្នាំ​​ខាងមុខ (​Huot 2013)។ ដោយ​
ឡែក វិស័យកសិកម្មបានកើន ៣% ក្នុងឆ្នាំ២០១១ និង ៤,៥% 
ក្នុងឆ្នាំ២០១២ ប៉ុន្តែវិស័យ​ឧស្សាហកម្ម​ និង​សេវាកម្ម​បាន​ថយ​
ចុះ​កំណើនពី ៨,៦% ក្នុងឆ្នាំ២០១១​ មកត្រឹម ៧,២% ក្នុង​ឆ្នាំ​
២០១២ (Tong & Madhur 2013)។

​មកទល់បច្ចុប្បន្ន វិស័យកាត់ដេរ ទេសចរណ៍ សំណង់ និង 
កសិកម្ម មានចំណែកយ៉ាង​សំខាន់​ក្នុង​កំណើន​​សេដ្ឋ​កិច្ច។ 
ចំណែក​នៃ​​វិស័យ​ឧស្សាហ​កម្ម​ ក្នុង ផសស បាន​កើន​ពី​ ២២,៤% 
នៅ​​ឆ្នាំ​២០០៨ ដល់ ​២៦,៤%​ នៅ​ឆ្នាំ​២០១០​ (ក្នុងនេះ វិស័យ​
កាត់​ដេរ​ និង​វាយន​ភ័ណ្ឌ​មាន ​១២%) ហើយចំណែកនៃ​វិស័យ​
សេវាកម្មបានកើន​​ពី​ ៣៨,៨​% ដល់ ​៤០,៦% (ក្នុងនេះ ​សណ្ឋាគារ​ 
និង​​ភោជនីយដ្ឋាន​​បាន​រួម​ចំណែក​ ៤,៤%) (​NIS 2008; 
Hing et al. 2012)។ ផ្ទុយទៅវិញ ចំណែកនៃ​វិស័យកសិកម្ម 
បាន​ធ្លាក់​ចុះពី ៣៨,៨% នៅឆ្នាំ២០០៨ មកត្រឹម ៣៣% 
នៅ​ឆ្នាំ២០១០។ តាមនេះ ​វិស័យ​ឧស្សាហកម្ម​ និង​សេវាកម្ម 
បាន​ផ​្តល់ការងារឲ្យពលករ បានច្រើនជាងវិស័យកសិកម្ម។ 
ជាក់ស្តែង​ ពលករក្នុងវិស័យឧស្សាហកម្ម​បានកើនពី ៨,៥% ន​ៃ​
ចំនួនពលករសរុបក្នុង​ឆ្នាំ​២០០៨ ដល់ ១២% ​ក្នុង​ឆ្នាំ​២០១០ 
ហើយ​ពលករក្នុងវិស័យ​សេវាកម្មបានកើនពី​ ១៩,២% ដល់ ​
២០% ប៉ុន្តែពលករក្នុងវិស័យ​កសិកម្មបាន​ថយចុះពី ៧៣,២% 
មក​​ត្រឹម ៦៨% ក្នុងរយៈពេលដូចគ្នា។

ថ្វីបើសេដ្ឋកិច្ចកម្ពុជា កំពុងរីកចម្រើនទៅខាងឧស្សាហកម្ម​ 
និង​​សេវាកម្មក្តី ប៉ុន្តែ​វិស័យទាំងនេះនៅតូចនៅឡើយ ហើយ​
ប្រើប្រាស់​​ពលករបានតែមួយភាគតូចប៉ុណ្ណោះ។ ម្យ៉ាង​ទៀត​​​​
វិស័​យ​ឧស្សាហកម្មមានមូលដ្ឋានតូចចង្អៀត និងគ្របដណ្តប់​
ដោយ​​សកម្មភាពកាត់ដេរដែលប្រើ​បច្ចេកវិទ្យាកម្រិតទាប ប៉ុន្តែ​
ស្រូប​យក​បានរហូតដល់ ៨០% នៃកម្លាំងពលកម្មក្នុងវិស័យ​
ឧស្សាហកម្ម។ គេឃើញមានដែរនូវ កំណើនវិនិយោគក្នុង​
សកម្មភាព​ផលិតកម្ម​ផ្តល់តម្លៃបន្ថែមខ្ពស់ (ដូច​ជា​ គ្រឿង​បន្លាស់​​
យានយន្ត​ នងិ​គ្រឿង​អេ​ឡចិ​ត្រនូកិ) ពសីណំាកក់្រមុ​ហ៊នុ​ជប៉នុ នងិ​​
កូរ៉េ​ខាង​ត្បូង (Carteret 2013) ។ វិស័យសេវាកម្មមានកំណើន​
ជាសំខាន់ដោយសារអាជីវកម្មផ្សេងៗ ពាក់ព័ន្ធនឹងទេសចរណ៍។ 
ចំពោះ​វិស័យកសិកម្មវិញ ទោះបីចំណែករបស់វាបានថយចុះក្នុង 
ផសស និងកម្លាំងពលកម្មសរុបក្តី ប៉ុន្តែក៏នៅតែជាប្រភពដ៏​សំខាន់​
មួយនៃកំណើនសេដ្ឋកិច្ច និងការងារសម្រាប់ពលករ។

រចនា​​​សម្ព័ន្ធ​សេដ្ឋ​កិច្ចបែបនេះ ​បង្ហាញ​ពី​តម្រូវ​ការ​ទាប​នូវ​​​
កម្លាំង​​ពលកម្ម​​​មាន​ជំនា​ញ ជា​ពិសេស​ជំនាញកម្រិត​​ខ្ពស់ ប៉ុន្តែ​

១	 ​អត្ថបទនេះរៀបរៀងឡើងដោយ បណ្ឌិត អ៊ុន លាង និង បណ្ឌិត 
ជួន រម្យរាសី ជាអ្នកស​ម្របសម្រួលក្រុម​​ស្រាវ​ជ្រាវ​ផ្នែក​អប់​រំ និង​ 
បណ្ឌិត ងិន ច័ន្ទរិទ្ធ ជាសមាជិក​គណៈ​កម្មាធិការ​ដឹកនាំការងារ 
នៃ​វេទិកា​​ស្រាវ​ជ្រាវ​អភិវឌ្ឍ​​ន៍កម្ពុជា។ របាយការណ៍នេះ​ផ្អែកលើ 
សិក្ខាសាលា​​ស្រាវជ្រាវ​​ឆ្នាំ២០១២-២០១៣, ការពិភាក្សា​គោល​​​
នយោ​បាយ​​​ត​ុ​មូល, និង​សម័យប្រជុំនានា ដែល​រៀប​ចំ​​ដោយ​​
ក្រុម​​​ស្រាវ​ជ្រាវ​​ផ្នែកអប់​រំ ស​ម្របសម្រួល​ដោយ សាកលវិទ្យាល័យ​
ភូមិន្ទ​​​ភ្នំពេញ (RUPP) ជាដៃគូមួយក្នុង​វេទិកាស្រាវជ្រាវ​អភិវឌ្ឍន៍​
កម្ពុជា។

* ចេញផ្សាយដោយ វេទិកាស្រាវជ្រាវអភិវឌ្ឍន៍កម្ពុជា

វេទិកាស្រាវជ្រាវអភិវឌ្ឍន៍កម្ពុជា

ក៏​មាន​​តម្រូវការនូវ​ជំនាញប្រភេទខ្លះ សម្រាប់ការ​កាត់​បន្ថយ​
ភាព​​ក្រី​ក្រ  លើក​កម្ពស់ផលិត​ភាព​ និង​អភិវឌ្ឍ​សេដ្ឋ​កិច្ច​ប្រកប​
ដោយ​ចីរភាព​​ដែរ។ ក្នុង​ដំណាក់​កាល​ដំបូង​នៃ​ការ​អភិវឌ្ឍ ដែល​
កសិកម្​ម​នៅមានទំហំធំជាងគេ  ​ (​ជា​ពិសេស ​ប្រជាជន​ភាគ​​
ច្រើន​​​ដែល​ធ្វើ​ការ​ងារ​ក្នុង​វិស័យ​កសិកម្ម​​ មានកម្រិត​​ជី​វភាព​ត្រឹម​​
មួយ​ចិញ្ចឹមពោះ) ហើយ​វិស័យឧ​ស្សាហកម្ម​ក៏នៅក្មេងខ្ចី ប៉ុន្តែ​​
មានការអនុវត្តបែប​ថ្មីផ្នែក​បច្ចេក​វិទ្យា​ និង​ការ​សម្រប​ខ្លួន​​​​ទៅ​នឹង​​
ការ​ផ្លាស់​ប្តូរ​រចនាស​ម្ព័ន្ធ​សេដ្ឋ​កិច្ច និង​ដំណើរ​ការ​អភិវឌ្ឍ​នោះ 
ជំនាញដែលមានតម្រូវការខ្លាំង​បំផុត រួម​មាន ជំនាញ​កម្រិត​
មធ្យមផ្សេងៗ​ខាង​បច្ចេក​ទេសនិងវិជ្ជាជីវៈ និងជំនាញ​​កម្រិត​ខ្ពស់​
មួយចំនួនតូចខាង​វិទ្យាសាស្រ្ត​ វិស្វកម្ម​ ផលិតកម្ម​ សំណង់ និង ​
បច្ចេក​វិទ្យា ជាជាង ជំនាញខាងវិទ្យាសាស្រ្ត​សង្គម​ ពាណិជ្ជ​កម្ម​ 
និង​ការ​​គ្រប់​គ្រង (Un 2012)។

ថ្វីបើ​ប្រជាជនកម្ពុជានៅ​ក្មេងជាង​ ប្រជាជន​ប្រទេសអាស៊ាន​
ឯទៀតក្តី ប៉ុន្តែ​នៅមានផលិតភាពទាប​ជាងគេ​​។ ​​ជាក់ស្តែងនៅ​
ឆ្នាំ២០១០ ប្រជាជនកម្ពុជា​ ៦៤,៣០% មាន​អាយុ​ពី ១៥ ទៅ​ 
៦៤​ឆ្នាំ (UNPD 2011, cited in Heng 2013) ប៉ុន្តែ​ផលិតកម្ម​
របស់​​ប្រ​ជា​ជន​ក្នុង​វ័យ​ធ្វើការ មាន​ត្រឹម​ ៣.៤០០ដុល្លារ​អាមេរិក ​
ធៀប​នឹង ​១០.៤០០ ដុល្លារអាមេរិកជាមធ្យម សម្រាប់​អាស៊ាន​ 
(APO 2011, cited in Heng 2013)។ តួលេខនេះមានន័យ​
ថា ​កម្ពុជា​​ត្រូវកែលំអ​ផលិតភាព​កម្លាំង​ពលកម្ម ​ដើម្បី​ពង្រឹង​
សមត្ថភាព​​ប្រកួត​ប្រជែងរបស់ខ្លួននៅ​ក្នុង​តំបន់។

៣. តួនាទីនៃ ការអប់រំ​បណ្តុះបណ្តាល​បច្ចេកទេស 
និងវិជ្ជាជីវៈ ក្នុង​ការអភិវឌ្ឍ​សេដ្ឋកិច្ច

៣.១.	 ជំនួយគាំទ្រដល់ការ​អប់​រំ​បណ្តុះបណ្តាល​
បច្ចេកទេស​​និងវិជ្ជាជីវៈ នៅ​ទសវត្សរ៍​
១៩៩០ 

នៅ​ដើម​ទសវត្សរ៍១៩៩០ ការ​សិក្សាពី​តួនាទី​វិស័យ​អប់​រំ​ក្នុង​​
ការ​​អភិវឌ្ឍប្រ​ទេស​កម្ពុជា ​បាន​ធ្វើ​សេចក្តី​សន្និដ្ឋាន​ស្រដៀង​គ្នា​​
ថា គ្រឹះស្ថានអប់​រំ​បណ្តុះបណ្តាល​បច្ចេកទេសនិង​វិជ្ជាជីវៈ ដែល​​​
ផ្តល់​​នូវ​និស្សិត​ប​ញ្ចប់​ការសិក្សាបាន​តែ ​២០០០នាក់​/ឆ្នាំនោះ មិន​
អាចបំពេញតម្រូវ​ការកម្លាំងពល​កម្ម​ជំនាញ​ និង​បំពេញ​​កិច្ចការ​​​
​ស្តារ​ និង​កសាង​ប្រទេស​ដែលទទួល​រង​ការ​បំផ្លិច​បំផ្លាញ​​បាន​
ឡើយ (ADB 1997)។ ការវាយតម្លៃ​របស់​ដៃ​គូ​អភិវឌ្ឍនានាលើ​
ការ​វិនិយោគ​ និង​ការ​អភិវឌ្ឍនៅ​​ថ្ងៃ​អនាគតនៅ​កម្ពុជា ​ក៏​បាន​
អះអាង​ដែរ​ថា ការ​ពង្រឹង​សេដ្ឋ​កិច្ច​ជាតិអាច​សម្រេចបានលឿន 
តាម​ក​ា រ​​ធ្វើ​វិនិយោគ​ទៅ​លើ​វិស័យ​អប់រំ​ និង​បណ្តុះ​បណ្តាល ដែល​
ផ្តល់​​​ផ្លែផ្កាភ្លាមៗ (Duggan 1997)។ ការ​អះ​អាង​នេះ​បាន​នាំ​
ឲ្យ​មានការ​ផ្តល់​អាទិភាព​ទៅ​លើ ​គ្រឹះស្ថានអប់​រំ​បណ្តុះបណ្តាល​
បច្ចេកទេសនិង​វិជ្ជាជីវៈ ជាជាង ​គ្រឹះស្ថាន​អប់​រំ​ថ្នាក់ឧត្តម​សិក្សា ​
ដោយ​​រាជរដ្ឋាភិបាល នងិ​ដៃ​គូ​អភិវឌឍ្ន៍ ជាពិសេស អង្គការ​​ពលកម្ម​
អន្តរជាតិ(ILO) កម្មវិធី​អភិវឌ្ឍន៍​សហ​ប្រជាជាតិ(UNDP) និង 
ទីភ្នាក់​ងារ​សហប្រតិបត្តិការ​អន្តរជាតិ​ជប៉ុន(JICA)។

ដោយ​មានជំនួយឧបត្តម្ភ​ពី​ដៃ​គូអភិវឌ្ឍ​ន៍នានា​ រដ្ឋាភិបាល​​
បាន​​បង្កើត​​ក្រុមការងារ ដើម្បីកសាង​​កម្ម​វិធីសិក្សា​ និង​យុទ្ធ​
សាស្រ្ត​​ថ្មីៗ​ សំដៅ​ធ្វើ​ឲ្យ​ការអប់​រំ​បណ្តុះបណ្តាល​បច្ចេកទេស​និ​ង​​​
វ​ិជ្ជា​ជីវៈ កាន់តែ​បាន​ប្រសើរ​ឡើង។ បន្ទាប់​មក ក្រុម​ប្រឹក្សា​​បណ្តុះ​

បណ្តាល​ថ្នាក់​ជាតិ​ ដែល​មាន​សមាជិក​ជា​មន្ត្រីរដ្ឋាភិបាល គ្រូ​
បណ្តុះ​បណ្តាល និងនិយោជក ត្រូវ​បាន​បង្កើត​ឡើងក្រោមការ​
ដឹកនាំ​​របស់​ក្រសួង​អប់​រំ​ យុវជន និងកីឡា ដើម្បី​រៀបចំ​គោល​​​
នយោបាយ​​ជំរុញឲ្យ​ការ​បណ្តុះបណ្តាល​ និងការអប់រំ​ បាន​ស្រប​​​​
ទៅ​​តាម​​តម្រូវ​ការ​​ទីផ្សារការងារ។ ម្យ៉ាងទៀត ក៏មាន​ការ​​បែង​
ចែក​​​នូវមូលនិធិ​បណ្តុះបណ្តាលថ្នាក់​ជាតិ​មួយ​​​ សម្រាប់​​ពង្រីក​​​
ដ​ែនគ្រប​ដណ្តប់នៃ  គ្​រឹះស្ថានអប​់​រំ​បណ្តុ​ះបណ្តាល​បច្ច​េក​ទេស​​ 
និង​​វិជ្ជាជីវៈដែរ។ ជា​លទ្ធផល ​មជ្ឍមណ្ឌល​បច្ចេកទេសនិងបណ្តុះ​
បណ្តាល​វិជ្ជាជីវៈ ក៏កើតមានឡើងនៅ​គ្រប់​ខេត្តទាំង​អស់។​

ដៃ​គូអភិវឌ្ឃន៍នានា​ ក៏បានជួយទ្រទ្រង់ដល់អង្គការ​​មិន​មែន​
រដ្ឋាភិបាលទាំង​ក្នុង​ស្រុក និង​អន្តរជាតិ​ជាច្រើន ដើម្បីឲ្យផ្តល់នូវ​
កម្ម​វិធីបណ្តុះ​បណ្តាល​ផ្សេងៗ ដែល​អាច​បត់បែនតាម​​​កាលៈ​
ទេសៈ និង​ឆ្លើយតប​បានលឿនទៅនឹង​តម្រូវការរបស់​អ្នក​​ទទួល​​​
ផល​​​ជា​ច្រើន​ក្រុម​។ ក្នុងអំឡុង​ពេលនោះ ​​គ្រឹះស្ថាន​ផ្តល់​​សេវា​​​
អប់រំ​​​ឯកជនបានកើនចំនួនឡើង ជាពិសេសសម្រាប់​ការ​បណ្តុះ​​​
បណ្តាល ​ភាសា​អង់គ្លេស​ និង​ជំនាញ​កុំព្យូទ័រ ដែលឆ្លុះ​បញ្ចាំង​​​ពី​
ការ​​ផ្តល់​អាទិភាពដល់វគ្កបណ្តុះ​បណ្តាល​ខ្លីៗ ជាជាង ការ​​បង្កើត​
នូវ​ប្រព័ន្ធ​អប់​រំ​បណ្តុះបណ្តាល​បច្ចេកទេស និង​វិជ្ជាជីវៈ​ជាផ្លូវការ។

ជំនួយ​ឧបត្ថម្ភ​ដល់ ការ​អប់​រំ​បណ្តុះបណ្តាល​បច្ចេកទេស 
និង​វិជ្ជាជីវៈក្នុងអំឡុង​ពេលនេះ​ មាន​លក្ខណៈចំពោះកិច្ច (​មិន​
អចិន្ត្រៃយ៍) ដា ច់ដោយដុំ និង​​ផ្តោត​ជាសំខាន់ទៅ​លើ​តម្រូវ​ការ​
បន្ទាន់ ដោយ​មិន​បាន​គិត​គូរ​ដល់​ការ​រៀបចំ​ជាលក្ខណៈប្រព័ន្ធ​នូវ​​​​
គោល​នយោបាយ និង​ផែន​ការ​សម្រាប់​​តម្រូវការ​ពលកម្ម​ជំនាញ​​​​
ក្នុងរយៈពេល​វែង​ ការ​ធានា​គុណភាព​ ឬយន្តការ​សម្រប​សម្រួល​​
ជំនួយនោះទេ​។ ក្នុងបរិបទនេះ រដ្ឋាភិបាល​បានស្នើ​ឲ្យពួក​ដៃ​គូ​​​
អភិវឌ្ឍ​ន៍​ជួយ​​បង្កើត ​ប្រព័ន្ធអប់​រំ​បណ្តុះបណ្តាល​​បច្ចេ​ក​​​ទេស​ 
និង​វិជ្ជាជីវៈ​គ្រប់ជ្រុងជ្រោយមួយ ដើម្បី​ដោះស្រាយ​​បញ្ហា​​​សំខាន់​​
ពីរ​។ បញ្ហា​ទី​១​ គឺការ​លុបចោលការ​ធានា​ការងារ​ក្នុង​​វិស័យ​
សាធារណៈ ហើយក្នុងនេះត្រូវធ្វើ​វិភាគទី​ផ្សារ​ការងារ​យ៉ាង​​ល្អិត​
ល្អន់​​សំដៅដោះស្រាយ​នូវតម្រូវ​ការពលកម្ម​ជំនាញ។ បញ្ហា​​ទី២ 
ត្រូវ​​បង្កើត​ទីភ្នាក់​ងារ​សម្រប​សម្រួលមួយ​ ពីព្រោះ​គ្រឹះ​​ស្ថាន​អប់​រំ​​
បណ្តុះ​បណ្តាល​បច្ចេកទេសនិងវិជ្ជាជីវៈ​ផ្សេងៗ ស្ថិត​ក្រោមការ​
គ្រប់គ្រង​របស់​ក្រសួងខុសៗគ្នា (ADB 1997)។

ថ្វីបើ​កំណែ​ទម្រង់​នេះ​​ នាំ​ឲ្យ​មាន​កំណើន​និស្សិត​ចុះ​ឈ្មោះ​​
ចូល​រៀន (​ប្រហែល​១០.០០០នាក់) ក្តី​ ប៉ុន្ត​ែកំណើន​នេះ​​មាន​
កម្រិត​​ទាបណាស់ ហើយមុខជំនាញ​យកមកបង្រៀន​ក៏មាន​តិច ​
មិន​​អាច​ឆ្លើយ​តប​ទៅ​នឹងទីផ្សារ​ការងារ​បានទេ  (ADB 2004)។ 
កង្វះ​​ជំនាញនេះ​​ធ្វើ​ឲ្យមាន​​មុខ​តំណែង​នៅ​ទំនេរ ​ច្រើន​​​ជាង​​អ្នក​​
ស្វែង​​រក​​ការងារ​ធ្វើ​។​ យោង​តាមព័ត៌មានពី​ទីភ្នាក់​ងារ​​​ជាតិ​​ស្វែង​
រក​ការងារ នៅកម្ពុជាក្នុង​ឆ្នាំ​២០១០-១២ ​មាន​ការងារ​នៅទំនេរ​​ 
៣៥.៩៧៦កន្លែង​ ប៉ុន្តែមានអ្នក​ដាក់ពាក្យ​សុំការងារ​តែ​ ៦៨៦០​
នាក់​ប៉ុណ្ណោះ​ (១៩,០៦%) (NEA 2012, cited in Heng 
2013)។ កង្វះព័ត៌មាន​ទី​ផ្សារការងារ និង​សេចក្តីណែនាំអំ​ពី​អាជីព 
ឬក៏ផែនការ​ក្នុង​ចំណោម​​យុវជន ​ក៏អាចបង្កភាព​មិនស៊ីគ្នារវាង​
ការងារ និង​អ្នក​ដាក់ពាក្យ​សុំ​​ការងារ​ ធ្វើ​ដែរ (Hay 2012) ។​

៣.២. ឧបសគ្គ​ក្នុង​ការ​អភិវឌ្ឍ​ការអប់រំ​បណ្តុះ​​
បណ្តាល​​បច្ចេក​ទេសនិង​​វិជ្ជា​ជីវៈ

កង្វះ​ខាតហិរញ្ញ​វត្ថុ​ ភាព​ដាច់ដោយដុំ​២  និងសមត្ថ​​ភាព​​​
បុគ្គ​លិក​​​នៅមានកម្រិត គឺជាឧបសគ្គចម្បង​ដល់​​​ការ​ពង្រីកដែ​ន​​​​​
គ្រប​​ដណ្តប់ន​ៃ​ គ្រឹះស្ថាន​អប់រំបណ្តុះ​​​បណ្តាល​បច្​ចេក​ទេស និង​​​​
វិជ្ជាជី​វៈ។ ម្យ៉ាងទៀត ក៏គួរ​ពិចារណា​ទៅលើកត្តា​ផ្សេងៗ​ជាច្រើន​
ដែរ​។ កត្តាទី១ ​​ការប្រមូលផ្តុំគ្រឹះស្ថាន​អប់រំ​បណ្តុះ​​បណ្តាល​បច្ចេក​
ទេស​និង​​​វិជ្ជា​ជីវៈនៅតាម​​ទីប្រជុំ​ជន និងកង្វះលទ្ធភាពទទួលបាន​
ឥណទាន​​និងព័ត៌​មាន​ទីផ្សារ បានរារាំង​គ្រឹះ​ស្ថាន​អប់រំ​ឯកជន​ក្នុង​
ការ​​ពង្រីក​​ដែនគ្របដណ្តប់​របស់​ខ្លួន ​ (ADB 1997)។

កត្តា​ទី២ គឺលក្ខខណ្ឌនៃការបញ្ចប់ការអប់​រំថ្នាក់​មូល​ដ្ឋាន 
(៩ឆ្នាំ) ទើបអាចសិក្សានៅ​ស្ថា​ប័ន​អប់រំ​បណ្តុះ​​បណ្តាល​បច្ចេក​​
ទេស ​និង​​វិជ្ជា​ជីវៈ​ជាផ្លូវការ បានកាត់បន្ថយការចុះ​ឈ្មោះ​​​ចូល​​​​
រៀន ពី​​ព្រោះ​សិស្ស​ជា​ច្រើន​បាន​បោះ​បង់​ការ​សិក្សា​​មុន​ពេល​បញ្ចប់​​​​
កម្រិត​​​មូល​ដ្ឋាន​។ កត្តា​ទី៣ រដ្ឋា​ភិបាល​មិនទាន់​មាន​លទ្ធភាព​ ​
បង្កើត​​គោល​នយោបាយនិងយន្ត​ការគាំ​ទ្រ  និង​លើក​​កម្ពស់​​
សមភាព​​រវាងគ្រឹះស្ថាន​អប់​រំបណ្តុះ​​បណ្តាល​​​បច្ចេក​ទេស និង​​វិជ្ជា​
ជីវៈ ជាមួយនឹង ​គ្រឹះស្ថានឧត្តម​សិក្សា​ ដោយ​ផ្តោត​សំខាន់​ទៅលើ​
ការ​​បន្ស៊ី​គ្នា​រវាង​ឧស្សា​ហនីយកម្ម​ និង​ការ​អភិ​វឌ្ឍ​​ពលកម្ម​ជំនាញ 
(Barber & Cheng 2010) នោះទេ។ ប្រព័ន្ធ​អប់រំមិនបាន​ដាក់​
ឲ​្យ​ការ​បណ្តុះ​​បណ្តាល​​វិជ្ជា​ជីវៈ ​មាន​អាទិភាព​ខ្ពស់ជាង ​ការ​​បណ្តុះ​​
បណ្តាល​ជាន់​ខ្ពស់ទេ​​​ ហើយតាមនេះក៏មិនបានជួយ​ឲ្យ​ជំនាញ​
មាន​​លក្ខណៈ​កាន់ត​ែ​ស៊ីគ្នា​ទៅ​នឹង​ទីផ្សារ​ការ​ងារ​​​​​ និងឲ្យការ​ផ្គត់​ផ្គង់​​​​
កម្លាំង​ពលកម្ម​​​ជំនាញ អាចបម្រើពិពិធកម្ម​មូល​ដ្ឋាន​​សេដ្ឋ​កិច្ច 
ដើម្បីឈាន​ឡើងដល់​​ដំណាក់កាល​​បន្ទាប់​​នៃ​ឧស្សាហ​ភាវូបនីយ​
កម្ម​នោះដែរ (Green 2009)។ នៅ​ឆ្នាំ​២០១២ ប្រទេស​កម្ពុជា​
មាន​និស្សិត​​ថ្នាក់​មហាវិទ្យា​ល័យ​ប្រមាណជា ២៥០.០០០នាក់ 
(MoEYS 2012, cited in Heng 2013)។  ពួកយុវវ័យក៏ចូលចិត្ត​
ចុះ​​ឈ្មោះ​​​ចូល​រៀនថ្នាក់​ឧត្តម​សិក្សា​ ជាជាង ថ ្នាក់​អប់​រំ​បណ្តុះ​​
បណ្តាល​​​បច្ចេក​ទេស​និង​​វិជ្ជា​ជីវៈដែរ ទោះ​បី ទីផ្សារការងារត្រូវការ​
ច្រើន​ជាងនូវ ពលករ​មានជំនាញ​ក្តី។ ពី​ឆ្នាំ​២០០៨ ដល់ ២០១០ ​
ប្រហែល​ ៨៧% នៃការងារដែលត្រូវបង្កើតក្នុងគម្រោង​វិនិយោគ​
ទទួលបានការអនុម័ត​ពី​ក្រុម​ប្រឹក្សា​អភិ​វឌ្ឍ​ន៍​​កម្ពុជា​​ គឺជាការងារ​
សម្រាប់​​ពលករ​ប្រើកម្លាំងដែលមាន​ជំនាញ​ ឬគ្មាន​ជំនាញ (CDC 
2011, cited in Heng 2013)។ មានតែវិស័យ​សេវាកម្មទេដែល​ត្រូវ​​
ការ​​បុគ្គលិក​មួយ​ចំនួន​តូចមានជំនាញ​ផ្នែក​​គណ​នេយ្យ​ គ្រប់​គ្រង​ ​
ច្បាប់ ឬ សេដ្ឋ​កិច្ច​។

កង្វះ​ការ​ចលូ​រមួ​ព​ីអ្នកផ្តល់សេវា​បណ្តុះ​បណ្តាល ​ក្នងុ​ការ​បង្កើត​
គោល​នយោបាយ​ ជា​កត្តា​មួយទៀត​នាំ​ឲ្យ ​អ្នក​វិនិយោគកាន់តែ​
ពុំ​សូវ​​មាន​ឆន្ទៈធ្វើវិនិយោគលើ ការអប់រំបណ្តុះ​​បណ្តាល​​បច្ចេក​
ទេស និង​វិជ្ជា​ជីវៈ (Knight & MacLeon 2004)។ ការ​ពិគ្រោះ​
យោបល់​​​មានធ្វើ​ឡើង​ភាគច្រើន​បំផុត​ តែរវាងមន្រ្តីរ​​ដ្ឋា​ភិបាល 

២ 	 ឧទាហរណ៍​ នៅ​ពេល ​ក្រសួង​ការងារ និងបណ្តុះ​បណ្តាល​វិជ្ជា​ជីវៈ ​
បានកកើត​ឡើង​ក្នុង​ឆ្នាំ​២០០៥ ក្រសួង​អប់រំ យុវជន ​និង​កីឡា 
បាន​ដាក់អនុវត្តកម្ម​វិធីសិក្សា​ថ្មីមួយ​ សម្រាប់​ថ្នាក់​មធ្យម​សិក្សា 
ដែលក្នុងនោះមាន ​ជំនាញ​វិជ្ជា​ជីវៈសម្រាប់​ជ្រើសយក​​នៅថ្នាក់​
ទី១១ និង ទី១២។ នា​ពេល​ថ្មី​ៗ នេះ ក្រសួង​អប់​រំ យុវជន និង​
កីឡា​ បានបង្កើត​នាយក​ដ្ឋាន​តម្រង់​ទិសវិជ្ជាជីវៈ។ 

អ្នក​​ផ្តល់​ជំនួយ និង​អង្គ​ការ​មិន​មែន​រដ្ឋា​ភិបាល​​ (MoEYS & 
Education Sector Working Group 2005)។ 

៣.៣.	 ការ​វិនិយោគសកម្មឡើងវិញ​លើ​ការ​អប់រំ​
បណ្តុះ​​បណ្តាល​បច្ចេក​ទេសនិង​វិជ្ជា​ជីវៈ

តាំង​​ពីក្រសួង​ការងារ បណ្តុះ​បណ្តាល និងវិជ្ជា​ជីវៈ បាន​
កកើត​ឡើងក្នុងឆ្នាំ២០០៥ មានធនធាន​កាន់​តែច្រើន​បានដាក់​
វិនិយោគ​​ទៅលើ​ការអប់រំបណ្តុះ​បណ្តាលបច្ចេកទេស និង​​វិជ្ជា​
ជីវៈ។ ជាក់ស្តែង ថវិកា​របស់​រដ្ឋាភិបាល​សម្រាប់ ​ក្រសួង​ការងារ​ 
និង​បណ្តុះ​បណ្តាល​វិជ្ជា​ជីវៈ​ បាន​កើន​​ពី ​​៧៥០.០០០​ដុល្លារ​
អាមេរិក​ក្នុង​ឆ្នាំ​២០០៦ ដល់ ១៣,៣៤លានដុល្លារអាមេរិកក្នុង​
ឆ្នាំ​២០១២ ​ក្នុង​នោះមានប្រហែល ៦៥% សម្រាប់​ផ្តល់ទៅ​ឲ្យ​
វិទ្យា​ស្ថាន​​បណ្តុះ​បណ្តាលនានា​ (ADB 2008a; Chan 2008)។ 
ម្យ៉ាងទៀត មានការ​សម្រប​សម្រួលកាន់តែ​​ប្រសើរឡើង​ជាមួយ ​​
អ្នក​​​ផ្តល់​​សេវា​​អប់​​រំ​ឯក​ជន ​ដើម្បី​បង្កើត​​ឲ្យមានកម្ម​វិធី​ និង​​វិទ្យា​​
ស្ថាន​​​អប់រំ កាន់តែច្រើនមុខច្រើនប្រភេទ។

ធនាគារ​​អភិវឌ្ឍន៍​​អាស៊ី​​បាន​បង្កើន​ជំនួយ​ឧបត្ថម្ភ​ដល់ ​ក្រសួង​
ការ​ងារ​ និង​បណ្តុះ​បណ្តាល​វិជ្ជា​ជីវៈ ​​ពី ​១០​លាន​ដុល្លារ​អាមេរិកក្នុង​
ឆ្នាំ​២០០៥ ដល់​ ២៥លាន​ដុល្លារ​អាមេរិក​ក្នុង​ឆ្នាំ​២០១០  សម្រាប់​​
អនុវត្ត​គម្រោង​សាក​ល្បង​លើ​ការ​ពង្រឹង​ការអប់រំ​បណ្តុះ​បណ្តាល​
បច្ចេក​ទេស​និង​វិជ្ជា​ជីវៈ​។ រដ្ឋា​​ភិ​បាល​ក៏បាន​ប្តេជ្ញាជួយពង្រឹង​
គម្រោង​​នេះដែរ ដោយបានផ្តល់​ថវិកា​ប្រមាណ​ ១០០​លាន​ដុល្លារ​
អាមេរិក។ នៅឆ្នាំ​២០០៣​ ប្រទេស​កូរ៉េ​ខាង​ត្បូង​បាន​ផ្តល់​ថវិកា​ 
៥០​​លាន​ដុល្លារអាមេរិក ​ដើម្បី​ប​​ង្កើត​មហាវិទ្យាល័យ​ពហុបច្ចេក​
ទេស​ជាតិដែលមានកម្ម​វិធីសិក្សាទាន់សម័យ និង​បំពាក់​ឧបករណ៍​
ទំនើប​ៗ  (ADB 2008b)។

ជា​លទ្ធផល ការ​​ចុះ​ឈ្មោះ​ចូល​រៀន​របស់​សិស្ស​បាន​កើន​
ពី​​ប្រហែល ១០.០០០នាក់​នៅ​ចុង​ទសវត្សរ៍​១៩៩០ ដល់ 
៩០.០០០​នាក់​​នៅ​ឆ្នាំ២​០០៧ (ADB 2008b)​។ ទោះបី​ចំ​នួន​
សិស្ស​​ចុះ​​ឈ្មោះ​ចូល​រៀន​មាន​ត្រឹ​ម​ ១,១០% នៃ​​កម្លាំង​ពលកម្មក្តី 
ប៉ុន្តែចំនួននេះ​វាស្មើនឹង ៣០% នៃ​កម្លាំង​ពលកម្ម​ចំណូលថ្មី​ទៅ​
ក្នុង​​ទីផ្សារ​ការងារ និងជាសញ្ញាណ​វិជ្ជមានមួយ។ ក្នុង​​ឆ្នាំ​២០១០ 
នៅកម្ពុជា​​មាន​សិស្ស​ ១១៤.១៣៨នាក់ ដែល​សិក្សា​ក្នុង​វគ្គ​អប់​រំ​​​
បណ្តុះ​​បណ្តាល​បច្ចេក​ទេស​និង​វិជ្ជា​ជីវៈ​រយៈ​ពេល​ខ្លី​ (MoLVT 
2011, cited in Heng 2013) ក្នុងនេះមាន ​៦៤,៣០% បាន​ចូល​​
​សិក្សា​ខាង​​កសិកម្ម និងត្រឹម ​៨%​ ប៉ុណ្ណោះបានចូល​​សិក្សា​ខាង​
ជំនាញ​​​បច្ចេក​ទេស។ 

កន្លងមកមានការផ្តួចផ្តើមគំនិតជាច្រើនហើយ ​ដើម្បី​ផ្លាស់​
ប្តូរ​​ទស្សនៈ​របស់យុវវ័យ និង​ឪពុក​ម្តា​យ​ទៅលើការអប់រំ​បណ្តុះ​
បណ្តាល​បច្ចេក​ទេសនិងវិជ្ជា​ជីវៈ។ សិស្ស​ដែល​បាន​បញ្ចប់​​វគ្គ​​​
អប់​រំបណ្តុះ​បណ្តាល​បច្ចេក​ទេសនិង​វិជ្ជា​ជីវៈ តែង​ទទួល​បាន​
ប្រាក់បៀវត្សរ៍​ច្រើន​ជាង​បុគ្គ​លិក​ការិយាល័យ និង​មន្ត្រីរដ្ឋា​ភិបាល​
កម្រិត​​មធ្យម​។ ហើយ​រវាង​សិស្សបាន​បញ្ចប់​​វគ្គ​អប់​រំបណ្តុះ​
បណ្តាល​​បច្ចេក​ទេសនិង​វិជ្ជា​ជីវៈ​ នឹងនិស្សិត​បានបញ្ចប់​ថ្នាក់​ឧត្ត​ម​
សិក្សា​ ក៏​មិន​មាន​គម្លាតប្រាក់បៀវត្សរ៍អ្វី​ច្រើន​ដែរ (NIS 2010)។ 
សិស្ស​ដែលបាន​សិក្សា​​ក្នុង​វគ្គ​អប់​​រំ​បណ្តុះ​បណ្តាល​បច្ចេក​ទេស​និង​
វិជ្ជា​ជីវៈ នៅតាម​ស្ថាន​ប័ន​មាន​ការ​ទទួ​លស្គាល់​ជា​ផ្លូវ​​ការ តែង​រក​
កម្រៃ​​បាន​ច្រើន​ជាង​និសិ្សត​បញ្ចប់​ថ្នាក់​ឧត្តម​សិក្សា (D’Amico 

2012)។ ម្យ៉ាងទៀត សិស្សបានបញ្ចប់វគ្គ​អប់​រំ​បណ្តុះ​បណ្តាល​
បច្ចេក​​ទេសនិង​វិជ្ជា​ជីវៈ ​ក៏មានតួនាទីអាជីពច្រើន​ជាង​និសិ្សត​
បញ្ចប់​​ថ្នាក់​ឧត្តម​សិក្សាដែរ (CSES 2009, cited in World 
Bank 2011)។

ទន្ទឹម​គ្នា​នេះ នៅ​កម្ពុជា​មានវគ្គ​អប់រំ​បណ្តុះ​បណ្តាល​បច្ចេក​​
ទេស​ និងវិជ្ជា​ជីវៈ​រយៈពេល​ខ្លី​​ (ពីបីខែ  ដល់មួយ​ឆ្នាំ​) កាន់​តែ​
ច្រើនឡើង ដែល​បានបង្កើនសមត្ថភាពធ្វើការបណ្តុះ​បណ្តាល។ 
ការ​​ចុះ​ឈ្មោះ​ចូល​រៀន​ក្នុង​វគ្គ​បណ្តុះ​បណ្តាល​ខ្លី​ៗ ​ មាន​ចំនួនច្រើន​
ជាងការ​ចុះ​ឈ្មោះ​ចូល​រៀន​ក្នុង​ វគ្គ​សិក្សា​ថ្នាក់​សញ្ញា​ប័ត្រ​រង​ដែល​
មានរយៈពេលពីរ​ឆ្នាំ (D’Amico, 2009)។ ការ​ផ្លាស់​​ប្តូរ​នេះ​វា​
ស្រប​ទៅនឹង​រចនា​សម្ព័ន្ធ​សេដ្ឋ​កិច្ច​ដែលក្នុងនោះ ការងារមាន​ប្រាក់​​
កម្រៃ​ជាផ្លូវ​ការ នៅ​មានតិចនៅឡើយបើគិតជាភាគរយ ហើយ​
វិស័យ​​​កសិកម្ម​នៅតែជួយស្រូប​យក​ កម្លាំង​ពលកម្ម​ភាគច្រើន។ 
រចនា​សម្ព័ន្ធ​សេដ្ឋកិច្ចបែបនេះ​ត្រូវ​ការនូវ ជំនាញកម្រិត​ទាបដែល​
វគ្គ​​សិក្សា​ខ្លីៗ​អាចផ្តល់ឲ្យបាន។

ក្រសួង​ការងារ​ និង​បណ្តុះ​បណ្តាល​វិជ្ជា​ជីវៈ​ មិនទាន់​បាន​
ព្យាយាម​ក្តោបក្តាប់លើ ​គ្រឹះស្ថាន​អប់រំ​បណ្តុះ​បណ្តាល​បច្ចេក​
ទេស និង​វិជ្ជា​ជីវៈ​ទាំង​អស់ ​ដែលកំពុង​ស្ថិត​ក្រោម​ការគ្រប់​គ្រង​
របស់​​ក្រសួង​ផ្សេងៗ​នោះ​ទេ  ហើយសព្វថ្ងៃ​គ្រាន់​តែបាន​ពង្រឹង​
តួនាទី​របស់ខ្លួនក្នុង​ការសម្រប​សម្រួល​ប៉ុណ្ណោះ (Pich 2008)។ 
ជំហរបែប​នេះ ជួយឲ្យ​គ្រឹះស្ថានបណ្តុះ​បណ្តាល​វិជ្ជា​ជីវៈមិន​ត្រឹម​​
តែ​អាច​ដំណើរការបាន​ជាធម្មតា​ប៉ុណ្ណោះទេ  ប៉ុន្តែថែម​ទាំង​អាច​
រីកលូតលាស់ល្អ​ប្រសើរ​ឡើង​ទៀតផង​។

៤. តួនាទីឧត្ត​ម​សិក្សា​ក្នុង​ការ​អភិវឌ្ឍ​សេដ្ឋ​កិច្ច
៤.១. ជំនួយ​ដល់​គ្រឹះស្ថាន​ឧត្តម​សិក្សា​ក្នុង​ទស​វត្ស​

រ៍១៩៩០
នៅ​ដើមទសវត្សរ៍​១៩៩០ ​ឧត្តម​សិក្សា​មាន​ការ​វិនិយោគមិន​

គ្រប់គ្រាន់​ទេ​ ដោយទទួល​បាន​ត្រឹម ២% ​នៃ​ថវិកា​សាធារណៈ​
សរុប​​ដែល​​បែង​ចែកទៅឲ្យ​ការអប់រំប៉ុណ្ណោះ។ ក្នុង​អំឡុងទសវត្សរ៍​
១៩៩០​ ​ឧត្តម​សិក្សាគឺផ្តល់តាមគ្រឹះស្ថានសាធារណៈ ដោយមាន​
ការ​​គ្រប​​ដណ្តប់​កម្រិត​ទាប។ ជា​រៀង​រាល់​ឆ្នាំ រដ្ឋា​ភិបាលផ្តល់​
អាហា​រូប​ករណ៍​បានប្រហែល​ ២០០០​កន្លែង ហើយ​តួលេខ​ក្នុង​
ពេល​ថ្មី​ៗ ​នេះ​កើន​ដល់​​៤០០០​កន្លែង​។

នៅ​ដើម​ទសវត្សរ៍​១៩៩០   ​ឧត្តម​សិក្សា​​​បានអភិ​វឌ្ឍឡើង​ជា​
សំខាន់​តាមរយៈ​ជំនួយ​ឧបត្ថម្ភ​ពី​ខាង​ក្រៅ  ជាពិសេសជំនួយទ្វេ​
ភាគី ដែល​ផ្តោត​ទៅ​លើ ការពង្រីក​ការបណ្តុះ​បណ្តាល​ភាសា​
បរទេស (បារាំង និងអង់​គ្លេស) និងកា​រ​ស្រាវ​ជ្រាវអំ​ពី​កំណែ​ទម្រង់​​​
ការ​​អប់​រំ (Denham 1997; Sloper 1999)។

នៅ​ចុង​​ទសវត្សរ៍​១៩៩០ ឯក​ជននីយ​កម្ម​បាន​ចាប់​ផ្តើម​ឡើង​
ដើម្បី​ឆ្លើយ​តបទៅនឹង​ កំណើន​​ចំនួន​សិស្ស​​បញ្ចប់​ថ្នាក់មធ្យម​
សិក្សា​​។ ចាប់​ពីពេល​នោះមក ចំនួនគ្រឹះ​​ស្ថាន​ឧត្តម​សិក្សាបាន​
កើន​​ឡើង​​យ៉ាង​ខ្លាំង​ពីត្រឹម ​១៨ ក្នុង​ឆ្នាំ​១៩៩៧ រហូតដល់ ៩៧ 
ក្នុង​​ឆ្នាំ​២០១១ (Mak 2012) ហើយចំនួន​សិស្ស​​ចុះ​ឈ្មោះ​ចូល​
រៀន​​​បាន​កើន​ឡើង​ពីប្រហែល ១០.០០០នាក់​នៅដើម​ទសវត្សរ៍​
១៩៩០ ដល់ជាង  ២២០.០០០នាក់​នៅ​ឆ្នាំ​២០១១។

៤.២.	 ឧបសគ្គក្នុងការ​អភិវឌ្ឍការ​អប់​រំ​ថ្នាក់​
ឧត្តមសិក្សា

ទោះ​បី​គ្រឹះស្ថាន​ឧត្តមសិក្សា​​កើនចំនួនក្តី​ ប៉ុន្តែមិនទាន់​
បំពេញ​ប​​ា នតាម​តម្រូវការ​ទី​ផ្សារ​ពលកម្ម​ទេ​​។ និសិ្សត​បញ្ចប់​ថ្នាក់​
ឧត្តម​សិក្សា​​ជា​ច្រើន​នាក់​គ្មាន​ការ​ងារ​ធ្វើ ឬ​មាន​ការងារធ្វើមិន​
ពេញលេញ។​ ជាក់ស្តែងក្នុង​ឆ្នាំ​២០០៨ មានតែ ១០% នៃនិសិ្សត​
បញ្ចប​់ថ​្នាកឧ់ត្តមសកិស្ា​​ប៉ណុ្ណោះដែលមាន​ការ​ងារ​ធ្វើ​ (CAMFEBA 
2008) ហើយគេព្យាករណ៍ថា នៅ​ឆ្នាំ​២០១២ តម្រូវការ​​ទីផ្សារ​
ពលកម្មនូវ​និសិ្សត​បញ្ចប់ថ្នាក់​ឧត្តមសិក្សាមានត្រឹម​ ១៦.០០០​
នាក់ប៉ុណ្ណោះ​ សម្រាប់និស្សិត ២៩.០០០​នាក់ ដែល​គ្រឹះស្ថាន​​​
ឧត្តម​​សិក្សា​បណ្តុះ​បណ្តាល​​បាន ហើយតួលេខ​នេះ​អាច​​មាន​ត្រឹម​ ​
២២.០០០នាក់ សម្រាប់​និស្សិតបញ្ចប់ឧត្តមសិក្សា ៧០.០០០​
នាក់​ នៅ​ឆ្នាំ​២០១៤ (HRINC 2010, cited in D’Amico 
2012)។​ ដូច​បាន​រៀប​រាប់​នៅ​ខាងលើ ទីផ្សារពលកម្ម​ត្រូវ​ការ​អ្នក​
មាន​​ជំនាញ​បច្ចេក​ទេសនិងវិជ្ជា​ជីវៈ។

បទដ្ឋាន​មិន​ល្អ​ក្នុង​ការ​ជ្រើសរើស​និស្សិតឲ្យ​ចូលរៀន និង​
គុណ​ភាព​​នៃ​ការបណ្តុះ​បណ្តាល​​ ជា​កត្តា​ពីរ​ដែល​នាំឲ្យនិស្សិត​
បញ្ចប់​ការ​​សិក្សាមិនអាចរកការងារធ្វើបាន​។ ​ និយោជក​​ត្រូវ​ការ​​
បុគ្គលិក ​អ្នក​គ្រប់​គ្រង​ ឬអ្នក​ត្រួតពិនិត្យ​ ដែលមាន​ជំនាញ​វិជ្ជា​ជីវៈ​​​
ខ​្ពស់​ (HRINC 2011, cited in D’Amico 2012)។​ ​​និយោ​ជក​​
ច្រើន​ដល់ ៧៣% បញ្ជាក់ថា​ និសិ្សត​បញ្ចប់ការ​សិក្សា​នៅ​សាកល​​​​
វិទ្យាល័យ​​ពុំ​មាន​ជំនាញ​ត្រឹម​ត្រូវទេ​​ ហើយនិយោជក ​៦២% ​​
ក៏​បានវាយតម្លៃដូច្នេះដែរចំពោះ ​សិស្ស​​បញ្ចប់​វគ្គ​អប់​រំ​​បណ្តុះ​​​
បណ្តាល​​បច្ចេក​ទេសនិង​វិជ្ជា​ជីវៈ។​ តួលេខនេះ បង្ហាញពី​ការ​
បង្រៀន​ កម្មវិធីសិក្សាមានគុណភាពអន់។ ទោះជា​នៅ​ក្នុង​ជំនាញ​
បច្ចេក​វិទ្យា​​ព័ត៌មាន៣  ដែលមាននិស្សិតចុះ​ឈ្មោះចូល​រៀន​​តិច​​
នាក់ក្តី ក៏មាននិស្សិត​បញ្ចប់ការសិក្សាត្រឹម ​៦២%​ ប៉ុណ្ណោះ​​​ដែល​
រក​​​ការងារធ្វើបានក្នុង​ឆ្នាំ២០០៩ ហើយ​​តួលេខ​នេះ​​ទំនងធ្លាក់​ចុះ​​
ដល់ ​​៣៣% ក្នុង​ឆ្នាំ​២០១២​ (CIST 2009)។​ ប៉ុន្តែ​កម្ពុជា​​​​នៅ​តែ​
ខ្វះខាត អ្នក​បង្កើត​​កម្មវិធី និង​អ្នក​រចនា​ក្រាហ្វិក។​ 

និសិ្សត​បញ្ចប់​ការ​សិក្សានៅ​ខ្វះ​ខាត​ជំនាញ ​ដើម្បី​ធ្វើ​ការងារ​
មាន​​គុណ​ភាពខ្ពស់ ​​ ឬ​ការ​ងារ​ផ្តល់​តម្លៃ​បន្ថែម ដែលមានស្រាប់​
ក្នុង​​ប្រទេស​កម្ពុជា​ កុំ​ថា​ឡើយដល់​ការងារ​បែ​ប​វិជ្ជាជីវៈដែល​មាន​
ប្រាក់កម្រៃ​ខ្ពស់​។ ឧទាហរណ៍ ប្រមាណ ៥០% ការ​ងារខាង​បច្ចេក​​
វិទយ្ាពត័ម៌ាន ជា​ប្រភេទ​ការងារមាន "តម្លៃ​​បន្ថែម​​ទាប" (​ឧទាហណ៍ ​
សេវាគាំទ្រផ្នែកបច្ចេក​​វិទ្យាព័ត៌មាន ​ប្រព័ន្ធព័ត៌មាន​វិទ្យា និង​
គ្រប់គ្រង​បណ្តាញ​បញ្ជូន​ទិន្នន័យ)​ ដែលត្រូវការអ្នកជំនាញ​បច្ចេក​
ទេស (​សិស្សបញ្ចប់​វគ្គ​អប់​រំ​បណ្តុះ​បណ្តាល​បច្ចេក​ទេសនិង​វិជ្ជា​
ជីវៈ)​ (CIST 2009)។ ​ប៉ុន្តែ​ក្នុង​ចំណោម​អ្នក​ធ្វើការក្នុងផ្នែក​នេះ 
ប្រហែលជាង​ពាក់​កណ្តាលមានដល់​សញ្ញាប័ត្រថ្នាក់​បរិញ្ញា ឬ​​ថ្នាក់​
អនុ​បណ្ឌិត។​ មួយវិញទៀត កម្លាំងពលកម្មក៏ត្រូវពង្រីកចំណេះ​
ដឹង​លើផ្នែក​ភាសា​ និង​ជំនាញ​សង្គមដែរ​ ​(​ដូចជា ជំនាញ​ដោះ​
ស្រាយ​​បញ្ហា ​ជំនាញទំនាក់​ទំនង​ និង​ការ​គិត​ពិចារណា​ស៊ីជម្រៅ)​ 
(​D’Amico, 2012)។

ការផ្គត់​ផ្គង់​ពលករជំនាញ​ពីគ្រឹះស្ថាន​ឧត្តម​សិក្សា​ មានទំនោរ​
គាំទ្រ​ដល់សេវា​កម្ម​ ច្រើន​ជាងខាង កសិកម្ម​​​ និង​ឧស្សាហ​កម្ម​

៣2	 ក្នុងឆ្នាំ២០១១ ប្រមាណ ៤% នៃនិស្សិតថ្នាក់ក្រោមឧត្តម បាន
ចុះឈ្មោះសិក្សាបច្ចេកវិទ្យាព័ត៌មាន (Mak 2012)។

(​Chet 2009)​។​ ​ពី​​ឆ្នាំ​២០០០​ ដល់​ ​២០០៥ និស្សិត​ចុះ​​
ឈ្មោះសិក្សាមុខ​វិជ្ជា​បួន​ប្រភេទ ​(​វិទ្យាសាស្រ្ត និង​វិស្វកម្ម​, 
ផលតិកម្ម​ នងិ​សណំង​់, សខុភាព នងិ​សខុមុាល​ភាព, នងិ ​កសកិម្ម)​ 
ដែល​គេចាត់​ទុក​ជា​មុខ​វិជ្ជា​ស្នូល​ សម្រាប់​ការអភិវឌ្ឍសេដ្ឋកិច្ច ​
មានត្រឹម​ ​២៦.៦៤% ប៉ុណ្ណោះ។​ ពីឆ្នាំ២០០១ ដល់ ២០០៤ 
ការចុះឈ្មោះចូលរៀនផ្នែកកសិកម្ម មានត្រឹម ៣,៣០-៣,៨០% 
ប៉ុណ្ណោះ ទោះបីជាវិស័យកសិកម្មផ្តល់ការងារច្រើនបំផុត​ដល់​​
និស្សិត​បញ្ចប់ការសិក្សាក្តី (Un 2012)។ ក្នុងឆ្នាំ២០១២ 
ប្រមាណ​ ៥០% នៃនិសិ្សតថ្នាក់ឧត្តមសិក្សា កំពុង​​សិក្សា​ផ្នែក​
សេដ្ឋកិច្ច និង​ពាណិជ្ជកម្ម (MoEYS 2012, cited in Heng 
2013) និងមាន​តែ ​៤% ប៉ុណ្ណោះដែល​​សិក្សាផ្នែកកសិកម្ម ហើយ ​
២,៥០% សិក្សាផ្នែកវិទ្យាសាស្រ្ត។​

គ្រឹះស្ថានឧត្តមសិក្សាឯកជន​ភាគ​ច្រើន​ ដំណើរ​ការ​បណ្តុះ​
បណ្ត​ាល​ក្នុងទ្រង់ទ្រាយ​តូច​ ដោយសារ​ដើមទុនមានកម្រិត 
ហើយ​​ត្រូវ​ពឹងផ្អែកទាំងស្រុង​លើ​ ការ​បង់​ថ្លៃសិក្សារបស់សិស្ស។ ​
កត្តា​​​នេះ​ជំរុញឲ្យ​គ្រឹះស្ថានឯកជនទាំងនេះ ព្យាយាម​ទាក់​ទាញ​
សិស្ស​​​ឲ្យ​ចូលសិក្សាក្នុង​គ្រឹះស្ថាន​របស់​ខ្លួន​ ជាជាង​ធ្វើ​ការ​ស្រាវ​
ជ្រាវ និងបង្រៀនជំនាញ​ដែលសេដ្ឋកិច្ច ឬ​ទីផ្សារ​ពលកម្មត្រូវការ​​។​​
ម្យ៉ាង​ទៀត​ ប្រាក់​ចំណូល​មួយភាគធំ​បាន​​ចំណាយ​ទៅ​លើ​ផ្នែក​​​
រដ្ឋបាល ដែលនាំឲ្យ​ពួក​គេ​មិន​អាច​ធ្វើពិពិធកម្ម​កម្ម​​វិធី​សិក្សា ជា​
ពិសេស​ទៅ​លើ​មុខ​វិជ្ជា​វិទ្យាសាស្រ្ត​ដែលមាន​តម្លៃខ្ពស់ និងត្រូវការ​
វិនិយោគ​ច្រើន។

ទាំងគ្រឹះស្ថាន​ឧត្តមសិក្សា ទាំង​​ក្រសួង​អប់​រំ យុវជន និងកីឡា 
ពុំទាន់មាន​ចក្ខុ​វិស័យ​​យូរអង្វែងទេ។ គ្រឹះស្ថាន​ឧត្តមសិក្សា​​ជា​
ច្រើន​ ក៏គ្មានផ​ែនការយុទ្ធសាស្ត្រដែរ។ គ្រឹះស្ថាន​ឧត្តមសិក្សា​នា​នា​​​
ស្ថិតក្រោម​ក​ា រគ្រប​់គ្រងរបស់​ក្រសួង ​ ​ និង​អា​ជ្ញា​ធរផ្សេងៗ​ចំនួន 
១៤ ដែលមានគ​ោ ល​នយោ​បាយ​​ដាច់ដោយ​ឡែក​ពី​គ្នា​   ​(Mak 
2012)។​ ដោយឡែក សេចក្តីព្រាងចក្ខុ​វិស័យឧ​ត្តម​​សិក្សា​​​ឆ្នាំ​​​
២០២០ ​មនិបានទទលួ​ការ​អនមុត័ព​ីក្រសួងអបរ់ំ យុវជន​ និង​​កីឡា ​
ទេ។ ថ្មីៗនេះ សេចក្តីព្រាងចក្ខុ​វិស័យឧ​ត្តម​សិក្សា​​​ឆ្នាំ​២០៣០ ដែល​​
មាន "​ការ​ឆ្លើយ​​តប​កាន់តែប្រសើរ​ទៅ​នឹង​​បរិបទ​​អភិវឌ្ឍន៍​​សេដ្ឋកិច្ច​
-​សង្គមកិច្ច និង​តម្រូវ​ការ​ទីផ្សារ" ជិតទទួលបាន​ការ​​​អនុម័ត​​ពី​
ក្រសួង​អប់រំ យុវជន​ និងកីឡា ហើយ (Mak 2012: 31)។

ក្រៅពីបញ្ហាដូចខាងលើ រដ្ឋា​ភិបាលនៅខ្វះខាតវិ​ធាន​កែតម្រវូ​។​​
Chet (2009) បានអះអាង​ថា ​សាកលវិទ្យាល័យ​សាធារណៈ​​
កំពុង​​​ប្រកួត​ប្រជែង​ជាមួយសាកល​វិទ្យា​ល័យ​​ឯកជន ក្នុង​ផ្នែក​​​
វ​ទ្ិយាសាស្រ្ត​សង្គម​ បុ៉ន្តែមិនបានវិនិយោគទៅលើមុខវិជ្ជា​​​​វិ​ទ្យា​សាស្រ្ត​​ ​
ដែល​គ្រឹះស្ថាន​ឧត្តមសិក្សា​ឯកជននានា​ ​ពុំ​មាន​​លទ្ធ​ភាព​បើក​
បង្រៀននោះទេ។​ ទោះ​មាន​តម្រវូការច្រើនជាងនូវ ​​អ្នក​វិទ្យា​សាស្រ្ត ​
​វិស្វករ អ្នក​ឯកទេស និងពលករជំនាញផ្នែក​កសិកម្មក្តី ក៏​​
រដ្ឋាភិបាល​​តែងផ្តល់អាហារូប​ករណ៍ក្នុង​​សមាមាត្រ​ស្មើ​ៗ ​​គ្នា​ ដល់​​
និស្សិត​ផ្នែក​វិ​ទ្យាសាស្រ្ត​ និង​វិទ្យាសាស្ត្រ​សង្គម​​។

ដៃ​គូ​អភិវឌ្ឍន៍​​ក៏​មាន​​ចំណែកដែរ ក្នុងបញ្ហា​ចុះ​ឈ្មោះ​ចូល​​
រៀន​​មិនបានគ្រប់គ្រាន់ក្នុង​មុខវិជ្ជា​មាន​អាទិភាពខ្ពស់។ ក្នុង​
ជំនួយ​​​ឧបត្ថម្ភ​​​របស់​ពួកគេសម្រាប់ខាង​ឧ​ត្តម​សិក្សា​​​ តាំងពី​ដើម​​
ទសវត្សរ៍​១៩៩០ មក មានមួយភាគធំលើសលុបបានប្រើ​​ប្រាស់​
សម្រាប់​មុខវិជ្ជា​មិនជាប់ទាក់ទងនឹង​វិទ្យា​សាស្រ្ត​​។ ស្ថានភាព​នេះ​
វា​​​ផ្ទុយស្រឡះ​​ពីក្នុងទសវត្សរ៍​១៩៨០ ​ដែលកាលនោះ​និ​សិ្សត​

កម្ពុជា​ភាគ​ច្រើនបាន​សិក្សា​មុខ​វិជ្ជា​​​វិទ្យាសាស្រ្ត​ជាន់​ខ្ពស់នៅតាម​
ប្រទេសក្នុង​ប្លុកកុម្មុយនីស្ត។​ មាន​តែ​​​ប្រ​ទេស​ម្ចាស់​​ជំនួយ​មួយ​
ចំនួន​​តូច​ប៉ុណ្ណោះ​ ដូចជា​ ​ជប៉ុន បារាំង​ និង ​កូរ៉េ​ខាង​ត្បូង ជាដើម​ 
ដែល​​​ផ្តល់​អាហារ​រូបករណ៍​សម្រាប់ មុខវិជ្ជា​វិទ្យាសាស្រ្ត​ជាន់ខ្ពស់​ 
ប៉ុន្តែ​​​អាហារូបករណ៍​ប្រភេទនេះ​ មាន​តិចតួចណាស់ (Barton 
2008)។​

៤.៣ ការ​វិនិយោគសកម្មឡើង​លើ​ឧត្តមសិក្សា
ទើបតែក្នុង​ពេល​ថ្មី​ៗ នេះទេ  ដែល​រដ្ឋា​ភិបាល​​វិនិយោគ​ច្រើនៗ​

ទៅលើ​ឧត្តម​សិក្សា​ ក្នុងនេះមាន​ការ​ផ្តល់​មូលនិធិ​រួមចំណែក ៥០​
% សម្រាប់ "គម្រោង​លើក​កម្ពស់​​គុណភាព​ និង​​សមត្ថភាព​​​ឧត្តម​​
សិក្សា" ជាមួយ ​ធនាគារពិភពលោក (Mak 2012)។ គម្រោង​​
នេះ​មាន​គោលដៅ​ពង្រឹងសមត្ថភាព​គ្រប់គ្រង បង្រៀន និង​​​
ស្រាវជ្រាវ​របស់ គ្រឹះស្ថាន​​ឧត្តម​សិក្សារដ្ឋ និង​ឯកជន។ "អនុក្រុម​
ការ​ងារ​​បច្ចេកទេស​ឧត្តម​សិក្សា" ដែលមាន​ការ​ចូល​រួម​ពី​ដៃ​គូ​
អភិវឌ្ឍន៍ និង​វិស័យឯកជន ក៏ត្រូវ​បាន​​បង្កើត​ឡើងដែរ។

ដើម្បី​ឆ្លើយ​តប​​​នឹង​ កំណើន​វិនិយោគក្នុងផ្នែក​ផលិតកម្ម​​ប្រើ​​
បច្ចេក​​វិទ្យាខ្ពស់ៗ (គ្រឿង​បន្លាស់​យានយន្ត និងសម្ភារៈ​អេ​ឡិច​
ត្រូនិក) រាជ​រដា្ឋភិបាល​បាន​ប្តេជ្ញា​បង្កើន​ជំនាញកម្លាំង​​ពលកម្ម​​
តាម​​​រ​យៈ​​ចំណាយបន្ថែម​ និងការ​សម្របសម្រួលលើ​គោល​
នយោបាយ​​​​ឧត្តម​សិក្សា។ រាជ​រដ្ឋាភិបាល​អាច​បង្កើត​ជា "កន្លែង​
បណ្តុះ​បណ្តាលជំនាញឯកទេស" (សាកល​វិទ្យាល័យ​បច្ចេកវិទ្យា​
ខ្ពស់ៗ ឬមជ្ឍ​មណ្ឌល​បណ្តុះ​បណ្តាល​វិជ្ជា​ជី​វៈ) ដើម្បី​បំពេញ​
តម្រូវ​​​​ការ​​​នូវកម្លាំងពលកម្ម​មាន​ជំនាញខ្ពស់ (Carteret 2013)។ 

៤. សេចក្តីសន្និដ្ឋាន​ និងការជាប់ទាក់ទងដល់​
គោលនយោបាយ​
សេដ្ឋកិច្ច​​​កម្ពុជាកំពុង​បន្ត​​រីកចម្រើនឡើង   និង​​ធ្វើពិពិធកម្ម​

ខិតទៅខាងកម្មន្តសាលកម្ម។ ប៉ុន្តែ  វិស័យកសិកម្ម​ និង​សេវាកម្ម​ 
នៅ​តែ​ចូលរួមចំណែក​យ៉ា​ង​សំខាន់​ដល់​កំណើនសេដ្ឋកិច្ច​ និង​
ការ​​បង្កើត​​ការងារ។ ទោះ​បី​កម្ពុជា​មាន​ចំណុច​ខ្លាំង​ដោយ​​សារ​ ​
ប្រជាជន​នៅក្មេង និង​សកម្ម​ខាង​​សេដ្ឋ​កិច្ចក្តី​ ក៏ផលិតភាពនៃ​
កម្លាំង​ពលកម្មនៅ​មាន​កម្រិត​ទាប។ ដើម្បី​ឲ្យ​សេដ្ឋ​កិច្ច​កាន់​តែ​
មាន​​ភាព​ប្រ​កួត​ប្រ​ជែង ​ត្រូវ​មានការបន្ស៊ី​គ្នាកាន់តែល្អឡើងរវាង​
តម្រូវ​​ការ​​ពលកម្ម​ ​និង​ការផ្គត់​ផ្គង់​ធន​ធាន​មនុស្ស។ ទី១​ ​គួរធ្វើការ​
ចងក្រង និងចែករំលែក​ទិន្នន័យ​​លើ​ទីផ្សារពលកម្មឲ្យបានកាន់តែ
ប្រសើរឡើង​ ជាពិសេស​ក្នុង​ចំណោម​គ្រឹះស្ថានឧត្តម​សិក្សា និង​
គ្រឹះស្ថានអប់រំ​បច្ចេក​ទេសនិង​បណ្តុះ​បណ្តាល​វិជ្ជា​ជីវៈ។ នៅ​ពេល​
សិស្សបាន​ទទួល​ព័ត៌មានប្រកបដោយគុណភាព​ស្តីពី​​ចំណេះដឹង​ 
និង​​ជំនាញដែល​ទីផ្សារពលកម្មត្រូវការ​​​ ពួក​គេ​នឹង​​​ធ្វើការសម្រេច​
ចិត្ត​​​ដោយមានព័ត៌មានច្បាស់លាស់ ហើយ​ជ្រើសរើស​មុខ​វិជ្ជា​
សិក្សា​​​បាន​យ៉ាងត្រឹម​ត្រូវ​ ​ជួយ​កាត់បន្ថយគម្លាត​រវាង​តម្រូវ​ការ​ 
និង​​​ការ​​ផ្គត់​ផ្គង់ធនធានមនុស្ស។ ទី២ កម្ពុជា​នៅមាន​​កិច្ច​ការ​ត្រូវ​
ធ្វើ​​ជា​ច្រើន​ទៀត ​ដើម្បីសម្របសម្រួល​គោល​នយោបាយ​អភិវឌ្ឍ​ន៍​​
ធន​ធាន​​នមនុស្ស និង​ធ្វើ​ឲ្យ​គោល​នយោបាយ​ទាំង​​នេះ​​​កាន់តែ​
ឆ្លើយ​​​តប​ល្អ​​នឹង ​យុទ្ធសាស្រ្ត​​កំណើន/ឧស្សាហភាវូបនីយកម្ម​។ 
ទី៣ កម្ពុជា​ត្រូវ​ធ្វើវិនិយោគ​ច្រើន​ថែម​ទៀត​​ដើម្បី​កែតម្រូវកម្មវិធី​
សិក្សា​​​ដែល​​មិន​​សមស្រប ​បង្កើន​គុណភាព​គ្រឹះស្ថានឧត្តម​សិក្សា​ 

និង​​គ្រឹះស្ថាន​អប់រំ​បច្ចេក​ទេសនិង​បណ្តុះ​បណ្តាល​វិជ្ជា​ជីវៈ ព្រម​
ទាំង​​ពង្រឹងភាព​ជា​ដៃគូ​រវាង​រដ្ឋ និង​ឯកជន ពោល​គឺ រវាង​​ស្ថានប័ន​
ផ្តល់​ការ​អប់រំបណ្តុះបណ្តាល​ នឹង​និយោ​ជក។

អនាគតនៃ​សេដ្ឋ​កិច្ច​កម្ពុជា​ពឹង​ផ្អែក​ទៅ​លើ​ កម្លាំង​ពលកម្ម​វ័យ​

